
საქმე№3/6041-18

გადაწყვეტილება
საქართველოს სახელით

19 ნოემბერი, 2018 წელი ქ.

თბილისი

თბილისის საქალაქო სასამართლოს ადმინისტრაციულ საქმეთა

კოლეგია

მოსამართლე დავით წერეთელი

სხდომის მდივანი ნინო ჭაბუკიანი

მოსარჩელე -ლა----- მუ–-------

წარმომადგენელი - ნი----–---- ბო-–-----

მოპასუხე - საქართველოს მთავრობა

წარმომადგენელი - გი------ლე-–---

მოპასუხე - სსიპ სოციალური მომსახურების სააგენტო

წარმომადგენელი - ეკ- მე----–-–---–-

დავის საგანი - ინდივიდუალური ადმინისტრაციულ-სამართლებრივი აქტის

ბათილად ცნობა, ქმედების განხორციელების დავალება

აღწერილობითი ნაწილი

1. სასარჩელო მოთხოვნა

1.1. ბათილად იქნეს ცნობილი საქართველოს ოკუპირებული ტერიტორიებიდან

დევნილთა, შრომის, ჯანმრთელობისა და სოციალური დაცვის სამინისტროს

2018 წლის 10 სექტემბრის წერილობითი მიმართვა ლა----- მუ–------ის

განცხადების განხილვაზე უარის თქმის შესახებ;

1.2. დაევალოს მოპასუხეს - საქართველოს მთავრობას, კ-ნონით დადგენილი

წესით ჩაატაროს ადმინისტრაციული წარმოება ლა----- მუ–------ის 2018 წლის 27

აგვისტოს განცხადებასთან დაკ-ვშირებით.

2. მოპასუხის პოზიცია

მოპასუხეებმა - საქართველოს მთავრობამ და სსიპ სოციალური მომსახურების

სააგენტომ სარჩელი არ ცნეს, მათმა წარმომადგენლებმა განმარტეს, რომ სადავო

ადმინისტრაციულ-სამართლებრივი აქტი საქართველოს კ-ნონმდებლობის

შესაბამისად არის გამოცემული და არ არსებობს მისი ბათილად ცნობის და

სარჩელის დაკმაყოფილების საფუძველი.

3. დადგენილი ფაქტობრივი გარემოებები

ხ---–--ს სახალხო დეპუტატთა რაიონული საბჭოს აღმასკომის 1989 წლის 18

აგვისტოს გადაწყვეტილებით, მოსარჩელე ლა----- მუ–------ის ოჯახი განისაზღვრა

სტიქიის შედეგად დაზარალებულთა სიაში.

მოსარჩელე ლა----- მუ–-------მ, 2018 წლის 27 აგვისტოს განცხადებით მიმართა

საქართველოს პრემიერ-მინისტრს და ითხოვა განკ-რგულების გამოცემა,

საქართველოს ოკუპირებული ტერიტორიებიდან დევნილთა, შრომის,

ჯანმრთელობისა და სოციალური დაცვის სამინისტროსათვის, მისი ოჯახის,

როგორც სტიქიით დაზარალებულის სასარგებლოდ, საკომპენსაციოდ

სახელმწიფო ბიუჯეტიდან თანხის გამოყოფის დავალების თაობაზე.

საქართველოს მთავრობის ადმინისტრაციამ, მოსარჩელე ლა----- მუ–------ის

განცხადება, 2018 წლის 31 აგვისტოს, განსახილველად გადაუგზავნა

საქართველოს ოკუპირებული ტერიტორიებიდან დევნილთა, შრომის,

ჯანმრთელობისა და სოციალური დაცვის სამინისტროს.

მოსარჩელე ლა----- მუ–-------მ, 2018 წლის 27 აგვისტოს განცხადების

საფუძველზე, საქართველოს ოკუპირებული ტერიტორიებიდან დევნილთა,

შრომის, ჯანმრთელობისა და სოციალური დაცვის სამინისტროს 2018 წლის 10

სექტემბრის წერილობითი მიმართვით, მოსარჩელე ლა----- მუ–-------ს ეცნობა,

რომ ვინაიდან იგი თბილისის სააპელაციო სასამართლოს 2013 წლის 12

სექტემბრის გადაწყვეტილებაში მითითებული არ იყო, სამინისტრო არ

განიხილავდა განცხადებაში აღნიშნულ საკითხს.

მტკიცებულებები, რომლებსაც ეყრდნობა სასამართლო:

- ხ---–--ს სახალხო დეპუტატთა რაიონული საბჭოს აღმასკომის 1989 წლის 18

აგვისტოს გადაწყვეტილება (ს.ფ. 15-20);

- მოსარჩელე ლა----- მუ–------ის განცხადება (ს.ფ. 44-56);

- საქართველოს მთავრობის ადმინისტრაციის 2018 წლის 31 აგვისტოს

წერილობითი მიმართვა (ს.ფ. 47);

- საქართველოს ოკუპირებული ტერიტორიებიდან დევნილთა, შრომის,

ჯანმრთელობისა და სოციალური დაცვის სამინისტროს 2018 წლის 10

სექტემბრის წერილობითი მიმართვა ლა----- მუ–------ის განცხადების განხილვაზე

უარის თქმის შესახებ (ს.ფ. 49);

- მხარეთა ახსნა-განმარტება;

- საქმეში არსებული სხვა მტკიცებულებები.

სამოტივაციო ნაწილი

4. შემაჯამებელი სასამართლო დასკვნა

საქმეში არსებული მასალებისა და მხარეთა ახსნა-განმარტებების მოსმენის,

სარჩელის ფაქტობრივი და სამართლებრივი საფუძვლიანობის შემოწმებისა და

საქმეში არსებულ მტკიცებულებათა სამართლებრივი შეფასების შედეგად,

სასამართლო მივიდა იმ დასკვნამდე, რომ ლა----- მუ–------ის სარჩელი

ნაწილობრივ უნდა დაკმაყოფილდეს.

5. კ-ნონები, რომლებითაც სასამართლომ იხელმძღვანელა

საქართველოს კონსტიტუცია, ადამიანის უფლებათა და ძირითად

თავისუფლებათა დაცვის კონვენცია, საქართველოს ზოგადი ადმინისტრაციული

კოდექსი.

6. სამართლებრივი შეფასება

6.1. საქართველოს კონსტიტუციის 42-ე მუხლის, პირველი პუნქტის

შესაბამისად, ყველასათვის გარანტირებულია თავისი უფლებებისა და

თავისუფლებების სასამართლოს მეშვეობით დაცვის უფლება.

ადამიანის უფლებათა და ძირითად თავისუფლებათა დაცვის კონვენციის მე-6

მუხლის პირველი პუნქტის შესაბამისად, სამოქალაქო უფლებათა და

მოვალეობათა განსაზღვრისას ან წარდგენილი ნებისმიერი

სისხლისსამართლებრივი ბრალდების საფუძვლიანობის გამორკვევისას ყველას

აქვს გონივრულ ვადაში მისი საქმის სამართლიანი და საქვეყნო განხილვის

უფლება კ-ნონის საფუძველზე შექმნილი დამოუკიდებელი და მიუკერძოებელი

სასამართლოს მიერ.

საქართველოს ზოგადი ადმინისტრაციული კოდექსის მე-2 მუხლის პირველი

ნაწილის ,,დ’’ ქვეპუნქტის თანახმად, ინდივიდუალურ ადმინისტრაციულ -

სამართლებრივ აქტად ჩაითვლება ადმინისტრაციული ორგანოს მიერ

ადმინისტრაციული კ-ნონმდებლობის საფუძველზე გამოცემული

სამართლებრივი აქტი, რომელიც აწესებს, ცვლის, წყვეტს ან ადასტურებს პირის

ან პირთა შეზღუდული წრის უფლებებსა და მოვალეობებს. ინდივიდუალურ

ადმინისტრაციულ - სამართლებრივ აქტად ჩაითვლება აგრეთვე

ადმინისტრაციული ორგანოს მიერ მიღებული გადაწყვეტილება მის

უფლებამოსილებას მიკუთვნებული საკითხის დაკმაყოფილებაზე

განმცხადებლისათვის უარის თქმის შესახებ, ასევე ადმინისტრაციული

ორგანოს მიერ გამოცემული ან დადასტურებული დოკუმენტი, რომელსაც

შეიძლება მოჰყვეს სამართლებრივი შედეგი.

მითითებული ნორმის დეფინიციიდან გამომდინარე, სასამართლო მიიჩნევს,

რომ გასაჩივრებული საქართველოს ოკუპირებული ტერიტორიებიდან

დევნილთა, შრომის, ჯანმრთელობისა და სოციალური დაცვის სამინისტროს

2018 წლის 10 სექტემბრის წერილობითი მიმართვა ლა----- მუ–------ის

განცხადების განხილვაზე უარის თქმის შესახებ, საქართველოს ზოგადი

ადმინისტრაციული კოდექსის მე-2 მუხლის პირველი ნაწილის ,,დ’’ ქვეპუნქტით

გათვალისწინებული ინდივიდუალური ადმინისტრაციულ-სამართლებრივი

აქტია. აღნიშნულიდან გამომდინარე, საქართველოს ადმინისტრაციული

საპროცესო კოდექსის მე-2 მუხლის პირველი ნაწილის „ა“ ქვეპუნქტის

შესაბამისად, დავის განხილვისას უნდა შემოწმდეს მისი შესაბამისობა

საქართველოს ზოგადი ადმინისტრაციული კოდექსით დადგენილი აქტის

გამოცემის მომწესრიგებელ შესაბამის ნორმებთან და სხვა საკ-ნონმდებლო თუ

კ-ნონქვემდებარე ნორმატიული აქტების დებულებებთან.

ამასთან, საქართველოს ადმინისტრაციული საპროცესო კოდექსის 23-ე მუხლის

პირველი ნაწილის მიხედვით, სარჩელი შეიძლება აღიძრას ისეთი მოქმედების

განხორციელების ან ისეთი მოქმედებისაგან თავის შეკ-ვების მოთხოვნით,

რომელიც არ გულისხმობს ინდივიდუალური ადმინისტრაციულ-

სამართლებრივი აქტის გამოცემას. შესაბამისად, სასამართლომ, ასევე უნდა

იმსჯელოს გამომდინარეობს თუ არა საქართველოს კ-ნონმდებლობიდან

მოსარჩელის მოთხოვნა, საქართველოს მთავრობისათვის, ეკომიგრანტების

საცხოვრებლით უზრუნველყოფასთან დაკ-ვშირებული განცხადების განხილვის

დავალების თაობაზე.

6.2. სასამართლო უპირველეს ყოვლისა მიუთითებს საქართველოს

კონსტიტუციის პრეამბულაზე, რომელიც ნორმატიულ-სამართლებრივად

გამოხატავს საქართველოს მოქალაქეთა ურყევ ნებას დაამკვიდრონ სოციალური

და სამართლებრივი სახელმწიფო.

საქართველოს კონსტიტუციის მე-13 მუხლის პირველი პუნქტის შესაბამისად,

საქართველო მფარველობს თავის მოქალაქეს განურჩევლად მისი

ადგილსამყოფელისა, ხოლო მე-7 მუხლის თანახმად, სახელმწიფო ცნობს და

იცავს ადამიანის საყოველთაოდ აღიარებულ უფლებებსა და თავისუფლებებს,

როგორც წარუვალ და უზენაეს ღირებულებებს. ხელისუფლების

განხორციელებისას ხალხი და სახელმწიფო შეზღუდულნი არიან ამ

უფლებებითა და თავისუფლებებით, როგორც უშუალოდ მოქმედი სამართლით.

სასამართლო განმარტავს, რომ საქართველოს მოქალაქეთა სახელმწიფოს მიერ

მფარველობა, ასევე გულისხმობს სახელმწიფოს პოზიტიურ ვალდებულებას

სტიქიური მოვლენების შედეგად დაზარალებული და გადაადგილებას

დაქვემდებარებული ოჯახების (ეკომიგრანტების) განსახლების თაობაზე.

კონსტიტუციის პრინციპებიდან გამომდინარეობს სახელმწიფოს მხრიდან ისეთი

სოციალური დაცვის გარანტიების უზრუნველყოფა, რომ განსახლებას

დაქვემდებარებული პირები არ დარჩნენ თავშესაფრით უზრუნველყოფის

გარეშე.

სასამართლო აღნიშნავს, რომ საქართველოს ოკუპირებული ტერიტორიებიდან

იძულებით გადაადგილებულ პირთა, განსახლებისა და ლტოლვილთა

მინისტრის 2013 წლის 13 ნოემბრის №779 ბრძანებით, სტიქიური მოვლენების

შედეგად დაზარალებული და გადაადგილებას დაქვემდებარებული ოჯახების

(ეკომიგრანტების) განსახლების ორგანიზების მიზნით, დამტკიცდა „სტიქიური

მოვლენების შედეგად დაზარალებული და გადაადგილებას დაქვემდებარებული

ოჯახების (ეკომიგრანტების) განსახლების პროცედურა“, ხოლო სტიქიური

მოვლენების შედეგად დაზარალებული და გადაადგილებას

დაქვემდებარებული ოჯახების (ეკომიგრანტების) განსახლების

საკითხების რეგულირება უნდა უზრუნველეყო საქართველოს

ოკუპირებული ტერიტორიებიდან იძულებით გადაადგილებულ პირთა,

განსახლებისა და ლტოლვილთა მინისტრის ინდივიდუალური

ადმინისტრაციულ-სამართლებრივი აქტით შექმნილ სტიქიური

მოვლენების შედეგად დაზარალებული და გადაადგილებას

დაქვემდებარებული ოჯახების (ეკომიგრანტების) განსახლების

საკითხების მარეგულირებელ კომისიას.

მითითებული ნორმატიული აქტი აწესრიგებს სტიქიური მოვლენების შედეგად

დაზარალებული და გადაადგილებას დაქვემდებარებული ოჯახის

(ეკომიგრანტის) განსახლებისა და საცხოვრებელი სახლის კ-ნონმდებლობის

საფუძველზე საკუთრებაში გადაცემის წესს, რომლის პირველი მუხლის მე-2

პუნქტის თანახმად, სტიქიური მოვლენების შედეგად დაზარალებულ და

გადაადგილებას დაქვემდებარებულ ოჯახად (ეკომიგრანტად)

(შემდგომში – ეკომიგრანტი ოჯახი) ჩაითვლება ოჯახი, რომლის

საცხოვრებელი სახლი ან მისი ნაწილი დანგრეულია ან დაზიანებულია

(საცხოვრებლად უვარგისია) და არ ექვემდებარება აღდგენას ან/და სახლი

არ არის დანგრეული, მაგრამ მიმდებარე ტერიტორიაზე არსებული სტიქიური

მოვლენები საფრთხეს უქმნის იქ მცხოვრებ ადამიანთა სიცოცხლეს,

ჯანმრთელობასა და მათ საკუთრებაში არსებულ ქონებას მეწყერის, ღვარცოფის,

კლდეზვავის, ქვათაცვენის, მდინარეების ნაპირების გარეცხვის, თოვლის ზვავის,

ჯდენადი გრუნტის გამო, გარდა მიწისძვრისა და ვულკ-ნისა. ამავე მუხლის მე-2

პუნქტი იძლევა სტიქიური მოვლენების შედეგად დაზარალებული და

გადაადგილებას დაქვემდებარებული ოჯახის (შემდგომში - „დაზარალებული“)

განმარტებას, კერძოდ: განცალკევებულ საცხოვრებელ ფართზე მუდმივად

მცხოვრები ნათესაური ან არანათესაური კ-ვშირის მქონე პირთა წრე, რომლებიც

ერთობლივად ეწევიან შინასამეურნეო საქმიანობას (ოჯახი შეიძლება იყოს

ერთსულიანი) და ცხოვრობენ სიცოცხლისა და ჯანმრთელობისათვის

მომეტებული საფრთხის შემცველ შენობაში/სახლში ან ბუნებრივი ან

ანთროპოგენული კ-ტასტროფების ან/და ასეთი რისკების ზონაში.

აღნიშნული წესის მე-2 მუხლის საფუძველზე, სამინისტრო ეკომიგრანტი

ოჯახის განაცხადის (შემდგომში – განაცხადი) დაკმაყოფილებას

ახორციელებს, ამ ბრძანების საფუძველზე, სამინისტროს ან

ეკომიგრანტი ოჯახის მიერ მოძიებული საცხოვრებელი სახლის,

სამინისტროს მიერ შესყიდვის გზით, ხოლო კონკრეტული ეკომიგრანტი

ოჯახის განაცხადის დაკმაყოფილებაზე ან დაკმაყოფილებაზე უარის

თქმის თაობაზე გადაწყვეტილებას იღებს ამ ბრძანების მე-5 პუნქტით

შექმნილი სტიქიური მოვლენების შედეგად დაზარალებული და

გადაადგილებას დაქვემდებარებული ოჯახების (ეკომიგრანტების)

განსახლების საკითხების მარეგულირებელი კომისია (შემდგომში –

კომისია). ამასთან, კომისია გადაწყვეტილებას იღებს ყოველწლიური

საქართველოს სახელმწიფო ბიუჯეტის შესახებ საქართველოს კ-ნონით,

სამინისტროსათვის ამ მიზნით გამოყოფილი საბიუჯეტო ასიგნებების

ფარგლებში კ-ნონმდებლობით დადგენილი წესით შესყიდული საცხოვრებელი

სახლების შეთავაზებაზე. დეპარტამენტი/სამინისტროს ტერიტორიული

ორგანო ახდენს საცხოვრებელი სახლების მიღების მსურველთა

განაცხადების შევსებას ამ ბრძანების პირველი მუხლის მე-6 პუნქტით



7

დამტკიცებული სტიქიური მოვლენების შედეგად დაზარალებული და

გადაადგილებას დაქვემდებარებული ოჯახების (ეკომიგრანტების) ერთიანი

ელექტრონული მონაცემთა ბაზის (შემდგომში – მონაცემთა ბაზა) წარმოების

წესის შესაბამისად. ეკომიგრანტი ოჯახის მიერ მოწოდებული

ინფორმაციისა და შესაბამისი დოკუმენტაციის საფუძველზე განაცხადს

ავსებს სამინისტროს/სამინისტროს ტერიტორიული ორგანოს შესაბამისი

უფლებამოსილი მოხელე. დეპარტამენტი, მონაცემთა ბაზის მეშვეობით,

ახდენს განაცხადების დამუშავებას ამ ბრძანების პირველი მუხლის მე-3

პუნქტით დამტკიცებული სტიქიური მოვლენების შედეგად დაზარალებული და

გადაადგილებას დაქვემდებარებული ოჯახების (ეკომიგრანტების)

განსახლების კრიტერიუმების (შემდგომში – კრიტერიუმები)

შესაბამისად და დამუშავებულ მასალას წარუდგენს კომისიას განაცხადის

დაკმაყოფილების ან დაკმაყოფილებაზე უარის თქმის შესახებ

გადაწყვეტილების მიღების მიზნით. დეპარტამენტი არ განიხილავს იმ

ეკომიგრანტი ოჯახების განაცხადებს, რომლებსაც სახელმწიფოს ან დონორი

ორგანიზაციების მიერ, დაზარალების გამო, ერთხელ უკვე აქვთ მიღებული

საცხოვრებელი სახლი ან სანაცვლოდ სათანადო ფულადი დახმარება. ბოლო

ეტაპზე განიხილება იმ ეკომიგრანტი ოჯახების დახმარების

შესაძლებლობები, რომლებიც არ საჭიროებენ განსახლებას, მათ შორის

იმ ეკომიგრანტი ოჯახების, რომელთა ოჯახის წევრ(ებ)ს საკუთრებაში

აქვთ სხვა საცხოვრებელი სახლი, გარდა იმ შემთხვევებისა, როცა ამ

საცხოვრებელი სახლის მოცულობა რადიკ-ლურად არ შეესაბამება ოჯახის

წევრთა სულადობას. დეპარტამენტის მიერ განაცხადების დამუშავება

გულისხმობს შემდეგს: ეკომიგრანტი ოჯახის საცხოვრებელი პირობებისა და

საჭიროებების შესწავლას წარმოდგენილი დოკუმენტაციის საფუძველზე,

დამატებითი მონაცემების მოძიებასა და აუცილებელი დოკუმენტაციის

მოთხოვნას ეკომიგრანტი ოჯახისაგან და/ან შესაბამისი

ორგანიზაცია/დაწესებულებისაგან; მოპოვებული ინფორმაციის საფუძველზე,

თითოეული ეკომიგრანტი ოჯახისათვის წინასწარი ქულების მინიჭებას

კრიტერიუმების მეშვეობით.

ამრიგად, სასამართლო განმარტავს, რომ მოპასუხე საქართველოს ოკუპირებული

ტერიტორიებიდან დევნილთა, შრომის, ჯანმრთელობისა და სოციალური დაცვის

სამინისტრო, წარმოადგენდა სტიქიური მოვლენების შედეგად

დაზარალებულთა განსახლების საკითხზე პასუხისმგებელ უწყებას,

შესაბამისად იგი ვალდებულია ყოველ კონკრეტულ შემთხვევაში

გულისხმიერად და სრული პასუხიმგებლობით მიუდგეს მასზე დაკისრებულ

მოვალეობებს - ზედმიწევნით ზუსტად განსაზღვროს დაზარალებული ოჯახის

განსახლების პრიორიტეტულობის საკითხი, რაც უნდა განახორციელოს საქმის

გარემოებების სრულყოფილი გამოკვლევის გზით. კერძოდ, შეაფასოს

მოსარჩელის ოჯახის საცხოვრებელი პირობების მდგომარეობა, შეისწავლოს

მათი საჭიროებები - წარმოდგენილი დოკუმენტაციის საფუძველზე. ამასთან,

მოიძიოს დამატებითი მონაცემები.

საქმეში წარმოდგენილი მტკიცებულებებით დადგენილია, რომ ხ---–--ს სახალხო

დეპუტატთა რაიონული საბჭოს აღმასკომის 1989 წლის 18 აგვისტოს

გადაწყვეტილებით, მოსარჩელე ლა----- მუ–------ის ოჯახი განისაზღვრა სტიქიის

შედეგად დაზარალებულთა სიაში.

საქმეში წარმოდგენილი მტკიცებულებებით, ასევე დადგენილია, რომ

მოსარჩელე ლა----- მუ–-------მ, 2018 წლის 27 აგვისტოს განცხადებით მიმართა

საქართველოს პრემიერ-მინისტრს და ითხოვა განკ-რგულების გამოცემა,

საქართველოს ოკუპირებული ტერიტორიებიდან დევნილთა, შრომის,

ჯანმრთელობისა და სოციალური დაცვის სამინისტროსათვის, მისი ოჯახის,

როგორც სტიქიით დაზარალებულის სასარგებლოდ, საკომპენსაციოდ

სახელმწიფო ბიუჯეტიდან თანხის გამოყოფის დავალების თაობაზე, ხოლო

საქართველოს მთავრობის ადმინისტრაციამ, მოსარჩელე ლა----- მუ–------ის

განცხადება, 2018 წლის 31 აგვისტოს, განსახილველად გადაუგზავნა

საქართველოს ოკუპირებული ტერიტორიებიდან დევნილთა, შრომის,

ჯანმრთელობისა და სოციალური დაცვის სამინისტროს.

სასამართლო მიუთითებს საქართველოს ზოგადი ადმინისტრაციული კოდექსის

83-ე მუხლის მე-2 ნაწილის შესაბამისად, თუ განმცხადებელი ადმინისტრაციულ

ორგანოს არ წარუდგენს კ-ნონით ან მის საფუძველზე გამოცემული კ-

ნონქვემდებარე აქტით გათვალისწინებულ რაიმე დოკუმენტს ან სხვა

ინფორმაციას, რაც აუცილებელია საქმის გადაწყვეტისათვის,

ადმინისტრაციული ორგანო განმცხადებელს განუსაზღვრავს ვადას, რომლის

განმავლობაშიც მან უნდა წარადგინოს დამატებითი დოკუმენტი ან ინფორმაცია.

მითითებული კოდექსის მე-100 მუხლის პირველი ნაწილის მიხედვით, თუ კ-

ნონით ან მის საფუძველზე გამოცემული აქტით სხვა რამ არ არის დადგენილი,

ადმინისტრაციული ორგანო გადაწყვეტილებას ინდივიდუალური

ადმინისტრაციულ-სამართლებრივი აქტის გამოცემის ან მასზე უარის

თქმის შესახებ იღებს განცხადების წარდგენიდან ერთი თვის ვადაში.

ამრიგად, სასამართლო განმარტავს, რომ უფლებამოსილი ადმინისტრაციული

ორგანოს მიერ, მის უფლებამოსილებას მიკუთვნებული განცხადების

განხილვის, მასზე გადაწყვეტილების მიღებისა და განცხადების განუხილველად

დატოვების წესსა და პირობებს განსაზღვრავს საქართველოს ზოგადი

ადმინისტრაციული კოდექსი.

მოცემულ შემთხვევაში, საქმეში წარმოდგენილი მტკიცებულებებით

დადგენილია, რომ მოსარჩელე ლა----- მუ–-------მ, 2018 წლის 27 აგვისტოს

განცხადების საფუძველზე, საქართველოს ოკუპირებული ტერიტორიებიდან

დევნილთა, შრომის, ჯანმრთელობისა და სოციალური დაცვის სამინისტროს

2018 წლის 10 სექტემბრის წერილობითი მიმართვით, მოსარჩელე ლა----- მუ–------

-ს ეცნობა, რომ ვინაიდან იგი თბილისის სააპელაციო სასამართლოს 2013 წლის

12 სექტემბრის გადაწყვეტილებაში მითითებული არ იყო, სამინისტრო არ

განიხილავდა განცხადებაში აღნიშნულ საკითხს.

სასამართლო აღნიშნავს, რომ მოპასუხე ადმინისტრაციულმა ორგანომ ისე

გამოსცა სადავო ინდივიდუალური ადმინისტრაციულ-სამართლებრივი აქტი და

უარი უთხრა მოსარჩელეს, მის უფლებამოსილებას მიკუთვნებული საკითხის

განხილვაზე, რომ ობიექტურად არ გამოუკვლევია საქმის გარემოებები და

საკითხის გადაწყვეტისას დაეყრდნო მხოლოდ იმ გარემოებას, რომ სხვა

ეკომიგრანტების მიმართ, სასამართლოს მიერ მიღებული იქნა გადაწყვეტილება

სხვა ეკომიგრანტების მიმართ, რომელთა შორის მოსარჩელე არ იყო, თუმცა არ

განუხილავს და საქართველოს კ-ნონმდებლობით დადგენილი წესით არ

უმსჯელია მოსარჩელის, როგორც ეკომიგრანტის საერთო წესის საფუძველზე

საცხოვრებლით უზრუნველყოფასთან დაკ-ვშირებით.

სასამართლო აღნიშნავს, რომ საქართველოს ზოგადი ადმინისტრაციული

კოდექსის მე-2 მუხლის პირველი ნაწილის ,,კ” ქვეპუნქტის საფუძველზე,

განმარტავს, რომ ადმინისტრაციული წარმოება არის ადმინისტრაციული

ორგანოს საქმიანობა ადმინისტრაციულ-სამართლებრივი აქტის მომზადების,

გამოცემისა და აღსრულების, ადმინისტრაციული საჩივრის გადაწყვეტის

აგრეთვე ადმინისტრაციული ხელშეკრულების მომზადების, დადების ან

გაუქმების მიზნით. ადმინისტრაციული წარმოება წარმოადგენს პროცედურას -

წესების ერთობლიობას, თუ რა უფლება-მოვალეობებით სარგებლობენ მისი

მონაწილენი. ადმინისტრაციულ წარმოებაში პირის მონაწილეობა

უზრუნველყოფს არა მხოლოდ დაინტერესებული პირის მოლოდინს, რომ მის

მიმართ გამოიცეს კ-ნონიერი და დასაბუთებული აქტი, არამედ მის უფლებასაც,

რომ აქტიური მონაწილეობა მიიღოს მისი მომზადების სტადიებზე, რათა

ობიექტური ზეგავლენა მოახდინოს იმ სამართლებრივ შედეგზე, რომელიც

შესაძლოა მის მიმართ დადგეს. ადმინისტრაციული წარმოების სრულყოფილი

ჩატარება ანუ მხოლოდ სათანადო პროცედურის საფუძველზე

გადაწყვეტილების მიღება დიდწილად განაპირობებს მის კ-ნონიერებას,

დასაბუთებულობასა და მიზანშეწონილობას, რაც მოცემულ შემთხვევაში

ადმინისტრაციული ორგანოს მიერ არ განხორციელებულა.

სასამართლო მიუთითებს საქართველოს ზოგადი ადმინისტრაციული კოდექსის

96-ე მუხლის პირველ, მე-2 და მე-3 ნაწილებზე, რომელთა თანახმად,

ადმინისტრაციული ორგანო ვალდებულია ადმინისტრაციული

წარმოებისას გამოიკვლიოს საქმისათვის მნიშვნელობის მქონე ყველა

გარემოება და გადაწყვეტილება მიიღოს ამ გარემოებათა შეფასებისა და

ურთიერთშეჯერების საფუძველზე. დაუშვებელია, ინდივიდუალური

ადმინისტრაციულ-სამართლებრივი აქტის გამოცემას საფუძვლად

დაედოს ისეთი გარემოება ან ფაქტი, რომელიც კ-ნონით დადგენილი

წესით არ არის გამოკვლეული ადმინისტრაციული ორგანოს მიერ.

ადმინისტრაციულ ორგანოს უფლება არა აქვს წინასწარი გამოკვლევის

გარეშე უარი განაცხადოს მის უფლებამოსილებაში შემავალ საკითხზე

განცხადების ან შუამდგომლობის მიღებაზე იმ საფუძვლით, რომ ეს

განცხადება ან შუამდგომლობა დაუშვებელი ან დაუსაბუთებელია.

სასამართლო, მოცემულ შემთხვევაში მივიდა იმ დასკვნამდე, რომ

ადმინისტრაციულმა ორგანომ - საქართველოს ოკუპირებული ტერიტორიებიდან

დევნილთა, შრომის, ჯანმრთელობისა და სოციალური დაცვის სამინისტრომ,

ადმინისტრაციული წარმოების დროს არ დაიცვა საქართველოს ზოგადი

ადმინისტრაციული კოდექსით დადგენილი ადმინისტრაციული წარმოების

პროცედურა, არ გამოიკვლია საქმისათვის მნიშვნელობის მქონე ყველა

გარემოება და გადაწყვეტილება მიიღო ამ გარემოებათა შეფასებისა და

ურთიერთშეჯერების გარეშე. საქართველოს ადმინისტრაციული საპროცესო

კოდექსის 32-ე მუხლის მე-4 ნაწილის თანახმად კი, თუ სასამართლო მიიჩნევს,

რომ ინდივიდუალური ადმინისტრაციული-სამართლებრივი აქტი გამოცემულია

საქმისათვის არსებითი მნიშვნელობის გარემოების გამოკვლევისა და შეფასების

გარეშე, იგი უფლებამოსილია სადავო საკითხის გადაუწყვეტლად ბათილად

ცნოს ინდივიდუალური ადმინისტრაციული-სამართლებრივი აქტი და დაავალოს

ადმინისტრაციულ ორგანოს, ამ გარემოებათა გამოკვლევისა და შეფასების

შემდეგ გამოსცეს ახალი.

სასამართლო აღნიშნავს, რომ „საქართველოს მთავრობის სტრუქტურის,

უფლებამოსილებისა და საქმიანობის წესის შესახებ“ საქართველოს კ-ნონში

ცვლილების შეტანის თაობაზე“ საქართველოს კ-ნონით ლიკვიდირებული იქნა

საქართველოს ოკუპირებული ტერიტორიებიდან იძულებით გადაადგილებულ

პირთა, განსახლებისა და ლტოლვილთა სამინისტრო, ხოლო მის

უფლებამონაცვლედ განისაზღვრა საქართველოს ოკუპირებული

ტერიტორიებიდან დევნილთა, შრომის, ჯანმრთელობისა და სოციალური დაცვის

სამინისტრო.

ამასთან, „საჯარო სამართლის იურიდიული პირის – სოციალური მომსახურების

სააგენტოს დებულების დამტკიცების შესახებ“ საქართველოს ოკუპირებული

ტერიტორიებიდან დევნილთა, შრომის, ჯანმრთელობისა და სოციალური დაცვის

მინისტრის №-1-14/ნ ბრძანებით დამტკიცებული დებულების მე-2 მუხლის, მე-2

პუნქტის „ხ“ ქვეპუნქტის მიხედვით, სააგენტოს ფუნქციები და

უფლებამოსილებებია დევნილთა და ეკომიგრანტთა საცხოვრებელი

ფართით უზრუნველყოფის მიზნით, ყველა სამართლებრივი ქმედების

განხორციელება, მათ შორის, კ-ნონმდებლობით დადგენილი წესით უძრავი

ქონების შესყიდვა და შესაბამისი დოკუმენტაციის წარმოება.

ამრიგად, სასამართლო, საქმის გარემოებათა სამართლებრივი შეფასების

შედეგად, მივიდა იმ დასკვნამდე რომ სადავო საკითხის გადაუწყვეტლად,

ბათილად უნდა იქნეს ცნობილი საქართველოს ოკუპირებული

ტერიტორიებიდან დევნილთა, შრომის, ჯანმრთელობისა და სოციალური დაცვის

სამინისტროს 2018 წლის 10 სექტემბრის წერილობითი მიმართვა ლა----- მუ–------

ის განცხადების განხილვაზე უარის თქმის შესახებ და უნდა დაევალოს

მოპასუხეს - სსიპ სოციალური მომსახურების სააგენტოს, საქმისათვის

მნიშვნელობის მქონე გარემოებების გამოკვლევისა და შეფასების შემდეგ, კ-

ნონით დადგენილ ვადაში, გამოსცეს ახალი ინდივიდუალური

ადმინისტრაციულ-სამართლებრივი აქტი მოსარჩელე ლა----- მუ–------ის

განცხადებასთან დაკ-ვშირებით.

6.3. რაც შეეხება, მოსარჩელის მოთხოვნას, დაევალოს მოპასუხეს - საქართველოს

მთავრობას, კ-ნონით დადგენილი წესით ჩაატაროს ადმინისტრაციული

წარმოება მის 2018 წლის 27 აგვისტოს განცხადებასთან დაკ-ვშირებით,

სასამართლო მიუთითებს საქართველოს ზოგადი ადმინისტრაციული კოდექსის

მე-80 მუხლის პირველ ნაწილზე, რომლის მიხედვით, თუ განცხადებით

მოთხოვნილი საკითხის გადაწყვეტა მიეკუთვნება სხვა

ადმინისტრაციული ორგანოს უფლებამოსილებას, ადმინისტრაციული

ორგანო ვალდებულია არა უგვიანეს 5 დღისა გადაუგზავნოს

განცხადება და მასზე დართული საბუთები უფლებამოსილ

ადმინისტრაციულ ორგანოს.

მოცემულ შემთხვევაში, საქმეში წარმოდგენილი მტკიცებულებებით

დადგენილია, რომ საქართველოს მთავრობის ადმინისტრაციამ, მოსარჩელე ლა---

-- მუ–------ის განცხადება, 2018 წლის 31 აგვისტოს, განსახილველად გადაუგზავნა

საქართველოს ოკუპირებული ტერიტორიებიდან დევნილთა, შრომის,

ჯანმრთელობისა და სოციალური დაცვის სამინისტროს, როგორც უფლებამოსილ

ადმინისტრაციულ ორგანოს. შესაბამისად, ვინაიდან, მოსარჩელის განცხადებაში

მითითებული საკითხის გადაწყვეტაზე უფლებამოსილ ადმინისტრაციულ

ორგანოს იმ პერიოდში საქართველოს ოკუპირებული ტერიტორიებიდან

დევნილთა, შრომის, ჯანმრთელობისა და სოციალური დაცვის სამინისტრო

წარმოადგენდა, ხოლო დღეისათვის სსიპ სოციალური მომსახურების სააგენტო

და ამის გამო, საქმის გარემოებათა გამოკვლევის შემდეგ, ახალი

ადმინისტრაციულ-სამართლებრივი აქტის გამოცემა, სასამართლოს მიერ,

სწორედ მას დაევალა, მოპასუხე - საქართველოს მთავრობის ქმედება -

განცხადების უფლებამოსილი ადმინისტრაციულ ორგანოში გადაგზავნის

თაობაზე კ-ნონის შესაბამისად განხორციელდა.

ამრიგად, მითითებული გარემოებების სამართლებრივი შეფასების შედეგად,

სასამართლო მივიდა იმ დასკვნამდე, რომ მოსარჩელის მოთხოვნას, დაევალოს

მოპასუხეს - საქართველოს მთავრობას, კ-ნონით დადგენილი წესით ჩაატაროს

ადმინისტრაციული წარმოება მის 2018 წლის 27 აგვისტოს განცხადებასთან დაკ-

ვშირებით უსაფუძვლოა და არ უნდა დაკმაყოფილდეს.

7. საპროცესო ხარჯები

საქართველოს ადმინისტრაციული საპროცესო კოდექსის მე-9 მუხლის, აგრეთვე

,,სახელმწიფო ბაჟის შესახებ“ საქართველოს კ-ნონის მე-5 მუხლის პირველი

პუნქტის ,,უ“ ქვეპუნქტის თანახმად, მოსარჩელე და მოპასუხე

გათავისუფლებულნი არიან სახელმწიფო ბაჟის გადახდისაგან. საქართველოს

სამოქალაქო საპროცესო კოდექსის 55-ე მუხლის მე-3 ნაწილის თანახმად,

როდესაც ორივე მხარე გათავისუფლებულია სახელმწიფო ბაჟისგან, საქმეზე

გაწეულ ხარჯს აანაზღაურებს სახელმწიფო.

დადგენილია, რომ მოსარჩელე ლა----- მუ–------ის წარმომადგენლის მიერ,

სარჩელის აღძვრისას სახელმწიფო ბიუჯეტის სასარგებლოდ გადახდილი იქნა

სახელმწიფო ბაჟი - 100 ლარი და გამომდინარე იქედან, რომ მას კ-ნონით არ

ევალებოდა სახელმწიფო ბაჟის გადახდა, უნდა დაუბრუნდეს უსაფუძვლოდ

გადახდილი ბაჟი 100ლარის ოდენობით.

სარეზოლუციო ნაწილი

სასამართლომ იხელმძღვანელა საქართველოს ადმინისტრაციული საპროცესო

კოდექსის პირველი, მე-2, მე-9, მე-12, 22-ე, 32-ე, მუხლებით, საქართველოს

სამოქალაქო საპროცესო კოდექსის მე-8, 53-ე, 244-ე, 248-ე, 249-ე, 257-ე, 364-ე, 367-

ე, 369-ე მუხლებით და

გ ა დ ა წ ყ ვ ი ტ ა :

1.ლა----- მუ–------ის სარჩელი ნაწილობრივ დაკმაყოფილდეს;

2. სადავო საკითხის გადაუწყვეტლად ბათილად იქნეს ცნობილი საქართველოს

ოკუპირებული ტერიტორიებიდან დევნილთა, შრომის, ჯანმრთელობისა და

სოციალური დაცვის სამინისტროს 2018 წლის 10 სექტემბრის წერილობითი

მიმართვა ლა----- მუ–------ის განცხადების განხილვაზე უარის თქმის შესახებ და

მოპასუხეს - სსიპ სოციალური მომსახურების სააგენტოს დაევალოს

გადაწყვეტილების სამოტივაციო ნაწილში მითითებული, საქმისათვის

არსებითი მნიშვნელობის მქონე ყველა გარემოების გამოკვლევისა და შეფასების

შემდეგ გამოსცეს ახალი ადმინისტრაციულ-სამართლებრივი აქტი სადავო

საკითხთან დაკ-ვშირებით, ამ გადაწყვეტილების კ-ნონიერ ძალაში შესვლიდან

კ-ნონით დადგენილ ვადაში;

3.ლა----- მუ–------ის სარჩელი დანარჩენ ნაწილში არ დაკმაყოფილდეს;

4. მხარეები გათავისუფლებულები არიან სახელმწიფო ბაჟის გადახდის

ვალდებულებისაგან;

5. მოსარჩელე ლა----- მუ–-------ს დაუბრუნდეს მისი წარმომადგენლის - ნი----–----

ბ---–----ის მიერ, 2018 წლის 25 სექტემბერს, №- საგადასახდო დავალების

საფუძველზე გადახდილი სახელმწიფო ბაჟი 100 (ასი) ლარის ოდენობით

(ხაზინის ერთიანი ანგარიშის რეკვიზიტები: ბანკის დასახელება - ქ. თბილისი

,,სახელმწიფო ხაზინა”; ბანკის კოდი - TRESGE22; სახაზინო კოდი: 300773150).

6. გადაწყვეტილება შეიძლება გასაჩივრდეს სააპელაციო საჩივრის შეტანის

გზით თბილისის სააპელაციო სასამართლოს ადმინისტრაციულ საქმეთა

პალატაში (მდებარე: ქ. თბილისი, გრიგოლ რობაქიძის გამზ. 7ა) თბილისის

საქალაქო სასამართლოს ადმინისტრაციულ საქმეთა კოლეგიის მეშვეობით

(მდებარე: თბილისი, დავით აღმაშენებლის ხეივანი მე-12 კმ. N6) 14 (თოთხმეტი)

დღის ვადაში დასაბუთებული გადაწყვეტილების მხარეთათვის გადაცემის

მომენტიდან.

მოსამართლე დავით

წერეთელი


